
СОЗИШНОМАИ ГРАНТӢ ОИДИ КӮМАКИ ТЕХНИКӢ 
Ин Созишнома санаи 03/11/ 1441 с.ҳ. мувофиқ ба24/06/2020с., 
Байни
Ҷумҳурии Тоҷикистон (минбаъд «Қабулкунанда»);
ва
Бонки Рушди Исломӣ (минбаъд «Бонк» ё «БРИ»), муассисаи молиявии байналмилалиест, ки мутобиқи моддаҳои Созишномаи он таъсис дода шудааст, ки онҳоро давлатҳои аъзои он имзо кардаанд / ба тасвиб расонидаанд ва он дорои идораи марказии худ дар шањри Ҷидда, Шоҳигарии Арабистони Саудӣ мебошад. 
Қабулкунанда ва Бонк минбаъд дар алоҳидагӣ «Тараф» ва якҷоя «Тарафҳо» ном бурда мешаванд.
Дар сурате, ки,
A. Қабулкунанда аз Бонк дархост намудааст, ки барои Лоиҳаи муштараки БРИ/ҲҶСМ дар дастгирӣ ба амалӣ намудани Стратегияи милии рушди маориф, ки дар Замимаи II ба ин Созишнома (минбаъд «Лоиҳа») тасвир шудааст, кӯмак расонад; 
Б. Алалхусус Бонк санаи 18.04.1441с.ҳ. (15/12/2019с.) дар асоси нуќтаҳои дар боло зикршуда ва мувофиқи шартҳои дар зер муқарраршуда расонидани кумаки техникиро тасдиқ намуд ва барои он розӣ гаштааст. 
Ҳоло, аз ин рӯ, ҷонибҳои мазкур ба таври зайл ба мувофиқа расиданд:
Моддаи 1 МАФҲУМҲО
Мафҳумҳое, ки дар ин Созишнома бо ҳарфҳои калон истифода карда шудаанд маъноеро доранд, ки ба онҳо дар Замимаи I дода шудаанд.
Моддаи 2 ҲАҶМИ ГРАНТ
Бонк ба Қабулкунанда кумаки техникиро дар шакли грант дар ҳаҷми на зиёда аз 3 миллион дол ИМА (се миллион доллари Иёлоти Муттаҳидаи Амрико) (минбаъд «Ҳаҷми грант») дастрас менамояд, ки он аз ҷониби Ҳамкории Ҷаҳонӣ дар самти Маориф (ҲҶСМ) пешниҳод карда шудааст.
Моддаи 3 ГИРИФТАН ВА ИСТИФОДАИ ПАРДОХТҲО АЗ ҲАҶМИ ГРАНТ
1. Аз суратҳисоб гирифтани маблағ: Маблағи грант мутобиқи муқаррароти банди 3.2 ва банди 9.3-и дар зер овардашуда ва тартиби пардохт аз суратҳисоб гирифта мешавад.
2. Дилхоҳ пардохт барои компоненте, ки аз ҷониби ҲҶСМ маблағгузорӣ карда мешавад бояд аз ҳисоби маблағҳои БРИ (чун намояндаи гранти ҲҶСМ) дар ҳаҷми 3 миллион дол.ИМА (се миллион доллари Иёлоти Муттаҳидаи Амрико) барои маблағгузории қисми тағйирёбандаи тақсимоти умумии (дар асоси нишондиҳандаҳои муфассал) ҲҶСМ аз Фонди бисёрҷабҳа барои лоиҳа (ҳамчу грант) амалӣ карда шавад.
3. Пардохти маблағҳои грантӣ танҳо барои пӯшонидани арзиши молҳое, ки дар Замимаи III муқаррар карда шудаанд, истифода бурда мешаванд. 
4. Тартиби харид: Харид барои Созишнома аз рӯӣ Дастурамал ва сиёсати Қабулкунанда оиди харид (Дастурамали миллӣ оиди харид) анҷом дода мешавад.
5. Истифодаи маблағи грант: Маблағи грант танҳо ба мақсадҳои лоиҳа истифода бурда мешаванд. Дар ҳақиқат, Қабулкунанда вазифадор мешавад, ки пардохти маблағи грант барои дигар хароҷотҳое, ки Бонк онҳоро амалҳои манъшуда қабул кардааст харҷ карда нашавад ва намояндагони Қабулкунанда ё дигар Қабулкунандаи пардохти маблағҳои грант ба он машғул нашаванд, ҳангоми ба миён омадани чунин вазъият Қабулкунанда бояд вақт сарф намояд ва тадбирҳои зарурии барои Бонк қаноатбахшро барои манъ кардани чунин амалҳо андешад. 
6. Санаи охирини истифодаи пурраи маблағи грант 30/12/2024с. мебошад.
Моддаи 4 БЕКОРКУНӢ ВА БОЗДОШТАНИ МАБЛАҒИ ГРАНТ
4.1 Боздорӣ аз ҷониби Бонк: Бонк метавонад, аз тариқи ирсол намудани огоҳинома ба Қабулкунанда, маблағи грант ё ягон қисми онро дар яке аз ҳолатҳои зерин боздорад:
(б) Қабулкунанда ягон ӯҳдадорӣ ё аҳдро, ки тибқи Созишнома баста шудааст, вайрон намудааст ё дигар ӯҳдадориҳоро тибқи Шартнома иҷро накардасст;
(б) Қабулкунанда ба нишондиҳандаҳои муфассале, ки дар банди 19-и 
Замимаи II (Тавсифи лоиҳа) дар зер оварда шудааст, ноил нагаштааст;
(в) Вазъияти фавқулодда ба миён омадааст, ки;
i. иҷроиши лоиҳаро аз ҷониби Қабулкунанда номумкин гардонидааст; ё
ii. барои ба даст овардани мақсадҳои баста шудани Созишнома монеъ мешавад.
(г) Аъзогии Бонк дар Ҷумҳурии Тоҷикистон боздошта шудааст ё қатъ карда 
шудааст;
(ғ) Маълумоте, ки Қабулкунанда оиди Созишнома ё дигар изҳорот дар 
алоқамандӣ ба Созишнома пешниҳод намудааст ва ҳангоми таъмин 
намудани маблағи грантӣ Бонк бояд аз он истифода менамуд, аз ҷиҳати 
моддӣ нодуруст буд;
(д) Агар замоне, оиди гуфтушунид, иҷроиш ё татбиқ намудани лоиҳа, аз ҷумла оиди харид ё иҷроиши ягон қарордоде, ки бояд пурра ё қисман аз пардохтҳои давра ба давра маблағгузорӣ карда шавад, Бонк муайян кардааст, ки ягон шахс ё созмон ба амалияи манъшуда машғул аст ва Қабулкунанда вақт сарф накардааст ва тадбирҳои барои Бонк қаноатбахшро наандешидааст то ин, ки вазъиятро ислоҳ намояд ё ҳангоми рух додани чунин амалияҳо ба онҳо вокуниш нишон надодааст.
Ҳуқуқи Қабулкунанда барои гирифтани маблағ аз суратҳисоб метавонад пурра ё қисман бекор карда шавад то сар задани ягон ҳолат ва ё ҳолатеҳое, ки бекоркуниро қатъ карданд ё то он вақте, ки Бонк ба Қабулкунандаро огоҳ намуд, ки ҳуқуқи ӯ барои гирифтани маблағ аз суратҳисоб барқарор гардидааст, бо вуҷуди ин, дар ҳолати чунин огоҳинома ё барқарорсозӣ, ҳуқуқи гирифтани маблағ то ҳадде барқарор карда мешавад, ки ҷавобгӯи шартҳои дар он огоҳинома овардашуда ҷавобгӯ бошад ва ягон огоҳиномаи дигар ба ягон ҳуқуқ, ваколат ё чораҳои ислоҳи бонк нисбат ба ҳама гуна ҳодисаҳои минбаъда ё минбаъдаи дар ҳамин фасл тавсифшуда таъсир намекунад ё онро маҳдуд намекунад.
4.2  Бекоркунӣ аз ҷониби Бонк: Бонк метавонад бо ирсол намудани огоҳинома ба Қабулкунанда, маблағи грантӣ ё ягон қисмати онро қатъ намояд, агар:
(а) ҳуқуқи Қабулкунанда барои гирифтани пардохтҳо аз дилхоҳ қисми 
маблағи грантӣ ба мӯҳлати сӣ рӯз қатъ карда шудааст; ё
(б) дар вақти дилхоҳе, ки Бонк пас аз машварат бо Қабулкунанда муайян мекунад, ки ягон қисми маблағи грантӣ барои маблағгузории арзиши лоиҳа талаб карда намешавад; ё 
(в) Қисме аз маблағи грантӣ пас аз санаи ниҳоӣ пардохт карда нашудааст.
4.3 Қатъшавӣ: Созишнома ба таври автоматӣ қатъ карда мешавад, агар Қабулкунанда мутобиқан нишондиҳандаҳои муфассали дар банди 3.1 ва банди 9.3 муқарраршударо ба даст наорад. 
4.4 Бо вуҷуди бекоркунӣ ё боздоштан, ҳамаи муқаррароти Созишнома пурра амал мекунанд.
Моддаи 5 НАМОЯНДАГИҲО ВА КАФОЛАТҲО
Қабулкунанда инро тасдиқ мекунад ва кафолат медиҳад, ки:
i. метавонад ин Созишномаро ба имзо расонад ва ӯҳдадориҳои худро аз рӯи ин Созишнома иҷро кунад ва тамоми чораҳои заруриро, ки барои иҷозат додан ба иҷрои ин Созишнома талаб карда мешаванд ва ӯҳдадориҳои худ аз ҷониби Қабулкунанда аз рӯи ин Созишнома пурра гирифта шудааст;
ii. ӯҳдадориҳое, ки дар доираи Созишномаи мазкур бояд бар дӯши Қабулкунанда бошанд, ӯҳдадориҳои ҳуқуқӣ ва эътиборноке мебошанд, ки барои Қабулкунанда тибқи шартҳои Созишнома ҳатмӣ мебошанд;
iii. иҷроиши ин Созишнома ва иҷро намудани ӯҳдадориҳои худ аз ҷониби Қабулкунанда дар доираи Созишномаи мазкур ягон созишнома, шартнома ё қонунро ташкил намедиҳанд ва сабаби вайрон гаштани ягон созишнома, шартнома ё қонун намешаванд.
Моддаи 6 ИҶРОИШИ ЛОИҲА
6.1 Агентии иҷрокунанда: Вазорати маориф ва илми Ҷумҳурии Тоҷикистон буда, барои татбиқ, ҳамоҳангсозӣ, мониторинг ва арзёбии умумии лоиҳа масъул аст.
6.2 Агентии иҷрокунанда назорат ва ҳисоботдиҳиро оиди ҳамаи ҷабҳаҳои лоиҳа, аз ҷумла ва бе маҳдудияти харидани молу хизматрасонӣ, суратҳисобҳои бонкии амалиётӣ, пешниҳоди дархотс оиди пардохт ба Бонк, баҳисобгирӣ ва истифодаи маблағи грантро ба роҳ мемонад. 
6.3 Механизмҳои татбиқнамоӣ: Лоиҳаи мазкур аз ҷониби Агентии иҷроия идора ва амалӣ карда мешавад, ки ба ӯ дар ин кор Маркази идоракунии лоиҳа (МИЛ), инчунин мушовир оиди назорати лоиҳа ва барои идоракунии ҳамарӯзаи лоиҳа масъул, кӯмак менамоянд.
6.4 Нақшаи амалигардонӣ: Лоиҳа дар давоми 4 (чор) сол пас аз санаи эътибор пайдо намуданаш татбиқ карда мешавад.
Моддаи 7 ӮҲДАДОРИИ ҚАБУЛКУНАНДА
7.1  Қабулкунанда бо Бонк ҳамкорӣ менамояд то ин, ки Лоиҳа саривақт ва самаранок мутобиқи амалияи дахлдори молиявӣ ва маъмурӣ амалӣ карда шавад ва барои ин максад тамоми маълумоти мавҷудаи марбут ба лоиҳаро ба Бонк медиҳад.
7.2 Қабулкунанда дар ҳаҷми 6 миллион дол.ИМА (шаш миллион доллари Иёлотти Муттаҳидаи Амрико) барои маблағгузории фаъолиятҳои лоиҳа тибқи Замимаи III саҳм мегузорад. Қабулкунанда инчунин дар буҷаи худ маблағҳои заруриро барои пардохт намудани арзиши асъори маҳаллӣ дар доираи Лоиҳа ва инчунин дилхоҳ хароҷотҳои барзиёде, ки мумкин ҳангоми иҷроиши лоиҳа пеш оянд, маблағ барои хароҷот пешбинӣ менамояд. Барои пешгирии шубҳа, маблағи грант пардохти ҳама гуна андозҳо, боҷҳо, хароҷотҳо, пардохтҳо ва дигар пардохтҳои шабеҳро дар бар намегирад. 
7.3 Қабулкунанда аз тариқи Агентии иҷрокунанда, бояд ҳисоботҳо ва сабтҳои лозимиро барои нишон додани истифодаи маблағи грант ва пешравии лоиҳа, аз ҷумла маблағи он нигоҳ дорад ва ё нигоҳдории онҳоро назорат намояд ва тибқи моддаи 7.4. ба Бонк маълумот диҳад.
7.4 Қабулкунанда аз тариқи Агентии иҷрокунанда, ба Бонк ҳисоботҳои семоҳа оиди пешрафт, мушкилоти пешомада, тадбирҳо андешида ва тафсилоти дигаре, ки Бонк баъзан метавонад дархост кунад, ирсол менамояд. 
7.5 Қабулкунанда аз тариқи Агентии иҷрокунанда, ӯҳдадор мешавад, ки намояндагони аккредитатсияшудаи Бонкро бо дастрасии озод ба ҳама биноҳо ва иншоотҳои вобаста ба татбиқи лоиҳа таъмин намояд.
7.6 Қабулкунанда бояд дар давоми 90 (навад) рӯз пас аз иҷро гаштани лоиҳа аз тариқи Агентии иҷрокунанда ба Бонк гузоришеро пешниҳод намояд, ки натиҷаҳои кӯмаки техникии аз ҷониби Бонк тибқи ин Созишнома расонидашуда ва то кадом андоза иҷро гаштани лоиҳа ҳадафи лоиҳа дар он арзёбӣ карда мешавад.
7.7 Қабулкунанда аз тариқи Агентии иҷрокунанда, оиди ҳама гуна ҳолате, ки ба татбиқи мақсадҳои лоиҳа, нигоҳдории хизматрасонии дар Созишнома овардашуда ё иҷрои ӯҳдадориҳои худ тибқи Созишномаи мазкур мудохила менамояд, ба он халал мерасонад ё таҳдид менамояд фавран ба Бонк хабар медиҳад.
7.8 Қабулкунанда боварӣ ҳосил менамояд ё кӯшиш менамояд ё корҳо ва ё хизматрасониҳо дар доираи лоиҳа амалӣ карда мешаванд, инчунин фаъолияти худро аз рӯи лоиҳа бо ҷидду ҷаҳд ва самаранокӣ ва тибқи меъёрҳо ва таҷрибаҳои дурусти техникӣ, иқтисодӣ, молиявӣ, идорӣ, экологӣ ва иҷтимоӣ, ки барои Бонк қаноатбахш аст, аз ҷумла, риоя намудани ҳама гуна дастурамали зидди фасод, ки нисбати Қабулкунанда татбиқ карда мешавад ба роҳ мемонанд.
7.9 Дилхоҳ андозҳо ва боҷҳое, ки аз мушовири ҷалбшуда ситонида мешавад, ба арзиши маҳаллии Лоиҳа зам карда мешаванд ва shall be financed by the Қабулкунанда. Қабулкунанда ӯҳдадор мешавад, ки мушовирро қабл аз ирсоли пешниҳоди молиявии ӯ оиди ҳама гуна андозҳо ва боҷҳое, ки метавонад аз Қабулкунанда ситонида шавад, огоҳ созад.
Моддаи 8 ҲИСОБОТҲО ВА ТАВСИЯҲО
8.1 Қабулкунанда, тавассути Агентии Иҷрокунанда ва Бонк бояд баъзан бо дархости яке аз ҷонибҳо оиди кӯмаки техникӣ мубодилаи афкор намоянд ва оиди ҳисоботҳое, ки аз ҷониби ягон мушовии ҷалбшуда ва татбиқи ҳама гуна тавсияҳои дар ҳисоботҳо пешниҳодшуда маслиҳат намояд.
8.2 Бонк метавонад дилхоҳ ҳисоботҳои аз ҷониби ягон мушовири ҷалбшударо ва ягон ҳисоботи дигаре, ки дар доираи лоиҳа таҳия карда шудааст барои ягон мақсаде, ки Бонк онҳоро муносиб мешуморад истифода намояд, аммо ин ҳисоботҳо бе розигии Бонк ва Қабулкунанда ошкор карда намешаванд.
8.3 Таъмини кӯмаки Бонк дар доираи ин Созишнома Бонкро ӯҳдадор намесозад то ин, ки он ба Қабулкунанда барои иҷрои ҳама гуна тавсияҳои мушовир кӯмаки молиявӣ ва ё техникии иловагӣ диҳад.
Моддаи 9 ЭЪТИБОР
9.1 Баробари имзо намудани Созишнома, ин Созишнома аз санаи эътибор пайдо намудани Созишномаи қолабӣ барои Маблағгузории давра ба давраи фурӯш, ки байни Ҷонибҳо дар доираи ҳамон як лоиҳа баста шудааст, эътибор пайдо менамояд. 
9.2 Агар Созишнома пас аз мӯҳлати муқарраршуда эътибор пайдо накунад, лоиҳа ба таври автоматикӣ бекор карда мешавад.
9.3 Шартҳои пардохт: Пеш аз пешниҳоди дархост дар бораи пардохт ва ё ҳангоми пешниҳоди пешниҳоди чунин дархост, Қабулкунанда ба Бонк далели қаноатбахши ноил гардидан ба натиҷаҳои ба пардохт алоқамандро (НПА) аз рӯи се нишондиҳанда, ки дар ҳар як қисми тағйирёбандаи андозаҳои ҲҶСМ оварда шудааст, ба мисли: сифат ( натиҷаҳои омӯзиш); самаранокӣ; ва баробарӣ пешниҳод менамояд.
Моддаи 10 ҲАМОҲАНГӢ ВА ОГОҲИНОМАҲО
10.1 Ҳамоҳангӣ: Аз ин рӯ, Қабулкунанда Вазири молияро барои амал намудан ба ҳайси намояндаи ваколатдори Қабулкунанда (намояндаи Қабулкунанда) оиди ҳамаи масъалаҳо бе маҳдудият ва барои ҳамаи ҳадафу вазифаҳо дар доираи Созишномаи мазкур таъин менамояд; мутаносибан:
i. ҳамкорӣ бо Бонк ва бевосита вазифадор будан барои иҷроиши ӯҳдадориҳое, ки дар асоси Созишномаи мазкур ба зиммаи Қабулкунанда вогузошта шудаанд.
ii. ҳамаи мукотиботе, ки аз ҷониби Бонк ба намояндаи Қабулкунанда ирсол карда шудааст ҳисобида мешавад, ки ба гиранда дода шудааст; 
iii. ҳамаи мукотиботе, ки аз ҷониби Бонк аз намояндаи Қабулкунанда қабул кардааст, аз ҷониби Қабулкунанда ирсолшуда ё таҳияшуда ва қабулшуда маҳсуб меёбад; ва
iv. намояндаи Қабулкунанда ҳамеша, ҳамоҳангсозӣ ва ҳамкории мувофиқ ва самарабахшро ба анҷом мерасонад ва боварӣ ҳосил менамояд, ки Қабулкунанда ва Агентии иҷроия вазифаҳои худро мутобиқи ҳамин Созишнома иҷро мекунад.
11.1 Огоҳиномаҳо: Дилхоҳ огоҳинома, дархост, розигӣ, тасдиқот ё дигар намуди муошират, ки бояд дар доираи Созишномаи мазкур сурат гирад дар шакли хаттӣ сурат мегиранд ва ҳамон вақт амалишуда маҳсуб меёбанд, ки агар ба таври лозима шахсан супурда шаванд, аз тариқи почтаи ҳавоӣ равон карда шаванд, бо воситаи хадамоти хаткашон/курер фиристода шавад, ё бо воситаи факс ба ҷониби дигар ба суроғааш, ки дар зер оварда шудааст ирсол карда шавад ва ё ба суроғаи дигаре равон карда шавад, ки ҳамон ҷониб оиди он ба ҷониби дигар аз тариқи огоҳинома, дархост ё муошират таъин намудааст.
10.2 

	Барои Бонк:
Ист.Шоҳ Холид 8111 
н.Ал Нузлаҳ Ал Ямания.
Воҳиди №1
ш.Ҷидда-22332-2444
Шоҳигарии Арабистони Саудӣ
Тел.: +966 12 6361400
Факс: +966 12 6366871
Email: archives@isdb.org
	Барои Қабулкунанда:
Вазорати молия
х.Ак.Раҷабовҳо 3, 
734025 ш.Душанбе 
Ҷумҳурии Тоҷикистон
Тел.: +992 37 2211417
Факс: +992 37 2216410



10.3  Ҳар яке аз ҷонибҳо метавонанд намояндаи худро, ки дар ин ҳуҷҷат оварда шудааст тариқи пешниҳод намудани огоҳиномаи хаттӣ ба ҷониби дигар тағйир диҳанд.
Моддаи 11 ГУНОГУН
11.1 Бандхо ва замимаҳо қисми ҷудонопазири ин Созишнома мебошанд.
11.2  Ваколатдор: Шахсе, ки ин Созишномаро аз номи ҳар як Ҷониб имзо менамояд, бо ҳамин ба Ҷониби дигар муаррифӣ мекунад ва кафолат медиҳад, ки вай салоҳияти қонунӣ ва заруриро барои иҷрои Созишномаи мазкур аз номи Ҷонибе иҷро мекунад ва ӯҳдадориҳои дар он пешбинишударо ба ҳамон Ҷониб вогузор менамояд.
11.3 Нусхаҳо: Ин Созишнома, аз ҷумла ҳама гуна ислоҳот, мумкин дар шакли нусхаҳое таҳия карда шаванд ва вақте якҷоя гирифта мешавад, як Созишномаро ташкил медиҳанд. Нусхаҳои ин Созишнома ҳамчун нусхаи аслӣ ҳатмӣ хоҳанд буд ва гарчанде, ки Ҷонибҳо метавонанд таҳвили ҳуҷҷатҳои аслии имзошударо талаб кунанд, нусхаи имзои ҷонибҳо, ки бо воситаи факс ирсол карда мешаванд ё нусхабардорӣ мешаванд ва тариқи почтаи электронӣ раовн карда мешаванд барои исботи иҷроиш кифоя хоҳад буд.
11.4 Созишномаи пурра: Ин Созишнома созишномаи пурра аст ва ҳама гуна созишномаи шифоҳӣ ё хаттӣ ё мукотиботи пешинаи байни Ҷонибҳоро вобаста ба мавзӯи он иваз мекунад. 
11.5 Таъхир: Ҳеҷ гуна камбудӣ ё таъхир аз ҷониби Бонк дар иҷроиши ягон ҳуқуқ аз рӯи Созишномаи мазкур, агар дар шакли хаттӣ дода нашавад, ҳамчун раддия ё вайрон кардани ин гуна ҳуқуқ маҳсуб намеёбад. Пурра ё қисман истифода бурдани ин гуна ҳуқуқ нисбати ҳуқуқи дигар ё амалӣ кардани минбаъдаи он, истифодаи дигар ҳуқуқро манъ намекунад ё амалисозии дигар ҳуқуқҳоро дар доираи Созишномаи мазкур маҳрум наменамояд.
11.6 Тағйироту иловаҳо: Тағйироту иловаҳо ба Созишномаи мазкур метавонад танҳо бо мувофиқаи хаттии Ҷонибҳо ворид карда шавад.
11.7 Санаи баста шудани Созишнома: Санаи Созишномаи мазкур барои ҳамаи мақсадҳо санае мебошад, ки дар муқаддима навишта шудааст.
[АНҶОМИ МОДДАҲО]
Замимаи I МАФҲУМҲО
	Санаи охирин:
	Санае, ки дар Созишнома муқаррар карда шудааст ё чунин санае, ки Ҷонибҳо онро бо ҳам мувофиқа намудаанд ва мувофиқи он Бонк метавонад қисме аз маблағи грантиро бекор намояд, чунки он аз суратҳисоб гирифта нашуда буд.

	Мушовир:
	аз мушовири инфиродӣ ва ҳамчунин ягон ширкати машваратӣ, ки тибқи муқаррароти Созишнома барои татбиқи лоиҳа интихоб шудааст иборат мебошад.

	Пудратчӣ/Таъминотчӣ:
	Пудратчӣ/Таъминотчие, ки ба зиммаи ӯ сохтмон / харид мутобиқи муқаррароти Созишнома вогузор карда мешавад.

	Тартиби пардохт: 
	Тартиби пардохтнамоии Бонк.

	Пардохт: 
	Аз суратҳисоб гирифтани маблағи грантӣ.

	Агентии иҷрокунанда:
	Мақомоте, ки дар моддаи 6.1 муайян шудааст ва масъулияти иҷрои Лоиҳа ба дӯши ӯ вогузор карда шудааст. 

	Пардохти аввал:
	пардохти аввалине, ки пас аз эътибор пайдо намудани Созишнома мутобиқи сиёсат ва дастурамалҳои дахлдори Бонк амалӣ карда мешавад.

	Ҳаҷми грант:
	чи тавре ки дар моддаи-2 муайян карда шудааст.

	Динори исломӣ:
	Чуноне, ки дар моддаҳои Созишномаи Бонк муқаррар карда шудааст ва арзиши он баробар ба як one Ҳуқуқи махсуси Хазинаи Байналмилалии Асъор барои гирифтани пардохт хоҳад буд.

	Дастурамал оиди харид:
	Дастурамали Бонк «Оиди хариди молу хизматрасониҳо».

	Лоиҳа:
	Лоиҳае, ки дар боло дар банди A тавсиф дода шудааст.

	Амалҳои манъшуда:
	Дилхоҳ амали фасод, маҷбуркунӣ, забон як кардан, амали қаллобӣ ё монеъшавӣ:
a. Амали фасод: мазмуни мустақим ё ғайримустақим пешниҳод намудан, додан, қабул кардан ё талаб намудани ягон чизи арзишнок барои таъсири номатлуб расонидан ба амалҳои Ҷониберо дорад; 
(б) Маҷбуркунӣ: маънои ҳама гуна мустақиман ё бавосита амал намудан ё беамалии вайронкунанада ё зарар расонидану таҳдиди вайронкунӣ ё зараррасонӣ ба ягон ҷониб ё амволи ӯ барои таъсири номатлуб расонидан ба амалҳои Ҷонибро дорад.
(в) Забон як кардан: маънои тавофуқномаест, ки миёни ду ё зиёда ҷонибҳо барои ноил шудан ба мақсадҳои номатлуб, аз ҷумла таъсир расонидан ба амалҳои номатлуби ҷониби дигар пешбинӣ карда шудааст.
(г) Амали қаллобӣ: маънои ягон амал ё беамалиро дорад, аз ҷумла маълумоти нодуруст, ки дидаву дониста ё қасдан барои ба даст овардани манфиати молиявӣ ё дигар манфиатҳо ё канораҷӯӣ аз масъулият ҷониберо гумроҳ менамояд ё кӯшиш менамояд ҷониберо гумроҳ кунад.
(ғ) Амали монеъшавӣ: маънои,
i. қасдан вайрон намудан, қалбакӣ сохтан, тағйир додан ё пинҳон кардани далелҳо аз тафтишот ё пешниҳод намудани маълумоти бардурӯғ ба муфаттишон барои ба таври моддӣ монеъ шудан ба тафтишоти Бонк дар иддаои амалҳои фасод, қаллобӣ, маҷбурӣ ва забон як намудан ва ё таҳдиду таъқиб намудан ё тарсондани ягон ҷониб барои монеа гаштан ба ӯ то ин, ки ӯ маълумоти доштаашро оиди масъалаҳои марбут ба тафтишот ё пешбурди тафтишот ошкор насозад, ё
амалҳое мебошанд, ки барои дастрасии Бонк ба таври моддӣ монеъ мегарданд ба иттилооте, ки аз рӯи қарордод дар робита ба тафтишоти Бонк оиди даъвои амали фасодкорӣ, қаллобӣ, маҷбуркунӣ ё забон як кардан нигаронида шудаанд талаб карда мешавад.

	Андозҳо:
	Мазмуни ягон андоз, пардохт, хироҷ, фоизҳо, боҷ ё ҳама гуна пардохтҳои шабеҳи марбут ба Лоиҳаро дорад.

	Дол.ИМА ё доллари ИМА:
	асъори қонунии Иёлоти Муттаҳидаи Амрико аст.


***********
Замимаи II ТАВСИФИ ЛОИҲА 
Доираи амали / компонентҳои лоиҳа:
1. Тарҳи лоиҳа, натиҷаҳо ва фаъолияти он ҳама асос меёбанд ба: ҳуҷҷатҳои сиёсати давлатӣ (MTEAP2018-2020, NEDS 2020, ва NDS 2030); кори мавҷудаи таҳлилии соҳавӣ; баррасии натиҷаҳои мавҷуда, махсусан онҳое, ки ба ТЛ алоқаманд ҳастанд; таҷриба аз корҳои пешина дар Тоҷикистон ва дигар ҷой ба даст овардашуда ва машваратҳо бо ВМИ ва шарикони рушди ӯ дар ГТМ. Ғайр аз ин, бояд қайд намуд, ки кор оиди таҳия намудани нақшаи соҳаи маориф, ки бояд давраи 2021-2030-ро дар бар гирад ва бар нақшаҳои пешинаи соҳа ва корҳои ҷорӣ асос ёфтааст, идома дорад. Таҳияи нақшаи нави соҳаи маориф аз ҷониби гранти ҲҶСМ, ки таҳти роҳбарии ЮНИСЕФ қарор дорад, дастгирӣ меёбад.
2. Лоиҳа аз компонентҳои мазкур иборат аст: i) Васеъ намудани дастрасӣ ба василаҳои босифати таълимӣ; ii) Беҳтар намудани таълими ба салоҳият асосёфта (ТСА); iii) Навсозӣ/модернизатсияи Системаи иттилоотии идоракунии таълим (СИИТ); ва, v) Дастгирии амалисозӣ ва идоракунии лоиҳа. 
3. Лоиҳа инчунин аз 3 миллион дол.ИМА «қисми тағйирёбанда» аз маблағгузории ҲҶСМ, алалхусус механизми молиявии ба натиҷаҳо асосёфта иборат аст, ки ба нишондиҳандаҳо ва ҳадафҳои бодиққат интихобшуда асос меёбанд ва дар навбати худ метавонанд мушкилотро то сатҳи назаррас ҳал намояд, ба пешравӣ мусоидат намоянд ва ба се сатҳи асосии лоиҳа ба мисли: баробарӣ, самаранокӣ ва натиҷаҳои омӯзиш таъсир расонад.
Компоненти 1: Васеъ намудани дастрасӣ ба василаҳои босифати таълимӣ
4. Ин компонент ба хонандагон муҳити дӯстонаи мактаб муҳаё менамояд, ки бо мебели мувофиқ, ҳуҷраи компютерӣ ва василаҳои ташхисгоҳ муҷаҳҳаз карда шудааст. Он аз сохтмони 68 мактаб ва 5 бинои маъмурии таълимӣ дар 18 ноҳияву шаҳрҳои Вилояти Хатлон ва ш.Душанбе иборат аст. Ин мактабҳо биноҳо ва таҷҳизотҳои кӯҳнаву фарсуда ва пастсифатро иваз менамоянд ва ё навсозӣ менамоянд. Панҷ мактаб барои аз байн бурдани фаъолият дар се баста дар василаҳо/мактабҳои мавҷуда сафарбар карда мешаванд. 
5. Мактабҳое, ки сохта мешаванд дар асоси меъёрҳои зерин интихоб карда шуданд: (i) Номбар шудан дар Фармони Ҳукумати Ҷумҳурии Тоҷикистон таҳти № 504 аз 26.11.2016с., ки ба ҳалли мушкилоти вобаста ба норасогии синфхона; (ii) Мавҷуд набудани бинои мактабӣ дар деҳаҳо/ноҳияҳои (бахусус дар мавзеъҳо/деҳоти нав) зерҳадаф; (iii) Мактабҳое, ки дар се баст фаъолият менамоянд ва дар натиҷа саббаи кам гаштани соатҳои таълимӣ мешаванд; ва (iv) Инфрасохтори кӯҳна / фарсуда ва дар ҳолати хатарнок қарордошта, ки барои кӯдакон ва кормандон хатар эҷод менамояд равона карда шудаанд. 
6. Тибқи протоколи маҷлиси ГТМ аз санаи 19 ноябри соли 2018 барои интихоби БРИ ба ҳайси Агенти грантӣ аз Фонди мултипликатории ҲҶСМ дар Тоҷикистон ва бо мақсади эҷоди синергия ва ҳамоҳангсозии наздиктар дар байни шарикон рушд, мувофиқа карда шуд, ки ин лоиҳа бо Лоиҳаи рушди сармояи инсонии Тоҷикистон бо Бонки ҷаҳонӣ оид ба рушди барвақти кӯдакӣ ҳамоҳанг карда шавад. Дар ин замина, ҳамаи мактабҳое, ки бояд аз ҷониби БРИ/ ҲҶСМ маблағгузорӣ карда шаванд як синфхонаро барои таълими томактабӣ (таълими барвақтӣ) муҳаё менамоянд. ВМИ бо Дафтари кории Бонк /тими Лоиҳа барои фарогирии омӯзиши омӯзгорон ва баланд бардоштани қобилияти муассисаҳои томактабӣ дар доираи лоиҳаи Бонки Ҷаҳонӣ иртибот хоҳад дошт. ГТМ барои ҳамоҳангсозии минбаъдаи фаъолиятҳо дар доираи ин ду лоиҳа як замина фароҳам меорад.
Компоненти 2: Тақвият бахшидани таълими ба салоҳият асосёфта: 
7. Ин компонент ба ду натиҷаи асосӣ равона карда шудааст, ки онро стратегияи ВМИ пешбинӣ намудааст: (i) дастгирии ислоҳоти барномаи таълимӣ ва ба роҳ мондани барномаи таълимии нав; ва (ii) кӯмак барои арзёбии омӯзиш, ки вокуниши мустақим ба раванди таълиму тарбия мебошад. Ҳар яке аз ин ду натиҷаҳои асосӣ ҳамчу зер-компоненти равшан ва ҷудогона таҳия карда шудаанд. Ин компонент инчунин таҳлили фаъолиятҳои ТСА-ро дастгирӣ менамояд.
8. Зер-компоненти барномаи таълимӣ барои ҳал намудани якчанд мушкилот равона карда шудааст: номувоф будани китобҳои дарсии ҷорӣ ба барномаи таълимӣ дар асоси салоҳият; диққати кам ба салоҳияти фанҳо ва ҳамгироии эҳтимолии онҳо бо салоҳиятҳои калидӣ дар чаҳорчӯбаи тасдиқшудаи барномаи таълимӣ ва барномаҳои такмили ихтисоси омӯзгорон; омӯзгорон ислоҳоти пешниҳодшударо номукаммал ва пароканда дарк менамоянд; норасогии дастгирии системавӣ ба омӯзгор дар раванди ба роҳ мондани барномаи таълимии ба салоҳиятнокӣ асосёфта ва набудани далели қавии салоҳиятнокии омӯзгорон ва натиҷаи омӯзиши хонанда дар натиҷаи мудохила дар кишвар.
9. Мақсади асосии зер-компоненти барномаи таълимӣ аз коҳиш додани фосилаи байни барномаи таълимии эълоншуда ва барномаи таълимии иҷрошуда барои синфҳои 5-9 аз фанҳои математика ва забонҳо, ба таври таҷрибавӣ дар ш.Душанбе ва 10 ноҳияҳои Вилояти Хатлон иборат мебошад. 
10. Ин зер-компонент аз ҳафт самти асосии фаъолият иборат аст: i) Системаи кӯмакрасонӣ ба омӯзгор дар синф; ii) Тавсияҳо барои баррасии меъёрҳо; iii) Курси такмили ихтисос барои методистон ва ҷойнишинони директори мактабҳо; iv) Намуна барои таҷрибаомӯзӣ дар мактаб дар донишгоҳҳои педагогӣ; v) Китобхонаи электронӣ, ки мутахассисони соҳаи маорифро бо маводҳо таъмин менамояд; vi) Маҷмӯи маводҳои замонавӣ барои омӯзиши забонҳо ва vii) Курси омехтаи таҷрибаомӯзӣ оид ба ҷанбаҳои интихобшудаи таълими инклюзивӣ/фарогир.
11. Арзёбии зер-компонент ба норасогии усули далелноки мураттаб барои арзёбии натиҷаҳои ҷории омӯзиши хонанда дар синф ё пешрафти нимсолаи хонанда ва ё пешрафти хонанда дар охири сол равона гардидааст. Мақсади асосии ин зер-компонент дастгирии ислоҳот дар амалияи баҳодиҳӣ тибқи стандартҳои нави ТСА мебошад. Дар ТСА, арзёбӣ на ба донишу малакаҳо, балки ба салоҳиятҳо равона гардидааст. Ҳамин тариқ, арзёбӣ нақшавӣ ва ҷамъбастӣ буда, қисми ҷудонопазири раванди рушди салоҳиятҳоро ташкил медиҳад. Ин компонент арзёбии таълимиро дар заминаи барномаи нави ТСА барои синфҳои 5-9 бо таваҷҷӯҳи махсус ба арзёбии формативӣ дастгирӣ мекунад.
12. Фаъолиятҳо дар доираи ин зер-компонент се самтро фаро мегиранд: арзёбии формативӣ, арзёбии ҷамъбастӣ ва таълими омӯзгорон пеш аз оғози фаъолияти расмии онҳо. Арзёбии формативӣ чунин фаъолиятҳоро дар бар мегирад: таҳияи стратегияҳои арзёбӣ; таҳияи таълими омехтаи такмили ихтисоси муаллимон ва тақвими системаи муррабигӣ барои омўзгорон. Арзёбии ҷамъбастӣ имтиҳонҳои хатмкуниро фаро мегирад. Омӯзиши омӯзгорон пеш аз оғози фаъолияти расмии онҳо баррасии барномаҳои таълимиро дар бар мегирад, ки арзёбии нақшавии самаранокро тибқи ТСА дар бар мегирад.
13. Дар доираи ин компонент, лоиҳа инчунин ба роҳандозии таҳлили фаъолияту / амалиётҳои марбут ба ТСА мусоидат менамояд, ки аз ҷониби Ҳукумат ва шарикони рушд гузаронида мешаванд. Мушовири байналмилалӣ барои омода намудани гузориши мукаммал оиди фаъолияти марбут ба ТСА ва пешниҳод кардани харитаи роҳ, ки ҳамбастагии ҳамаҷонибаи Ҳукумат ва шарикони рушдро талаб мекунад, ҷалб карда мешавад.
Компоненти 3: Навсозӣ/модернизатсияи Системаи иттилоотии идоракунии таълим (СИИТ) 
14. Ин компонент ба масоиле, ки дар ду тадқиқоти ташхисӣ ба миён омадааст равона карда шудааст ва ба чор маҷмӯи мушкилот/масъалаҳо дахл доранд, ки ба самаранокии пурраи СИИТ-и мавҷуда монеа мешаванд. Он масъалаҳои марбут ба ҷанбаҳои зеринро баррасӣ мекунад: муҳити мусоид; эътимоднокии умумии техникии СИИТ, яъне: сифати маълумоти истифодашуда ва чӣ тавр маълумоти СИИТ дар қабул намудани қарор истифода бурда мешавад.
15. Ҳадафи умумӣ аз он иборат аст, ки воситаи муассири таъсирбахш барои идоракунии система будани СИИТ тасдиқ карда шавад. Барои ин, СИИТ бояд фарогир ва мукаммал бошад ва раванди банақшагириву раванди таҳияи сиёсат дар сатҳи ВМИ, ноҳия ва мактаб дар дастгирӣ намудани ҳадафҳои фарогири система оиди дастрасӣ, баробарӣ ва сифати таълим кӯмак намояд. Барои ноил шудан ба ин мақсадҳо, СИИТ ба таҳиягарони сиёсат имкон диҳад, то ин, ки онҳо: i) нобаробариро дар бахши маориф чен кунанд; ii) пешрафти хонандагон, мактабҳо ва ноҳияҳоро мутобиқи меъёрҳо арзёбӣ намоянд; iii) Намунаҳо ва муносибатҳоро шарҳ диҳанд ва муайян кунанд «ба таҳсил чӣ кӯмак мекунад»; iv) Тавсифи мактабҳо ва ноҳияҳоро бо усули муқоисавӣ таҳия намоянд; v) Нишондиҳандаҳои таркибии саҳм, раванд ва натиҷаро таҳия намоянд; vi) мушкилоти соҳаи маорифро муайян кунанд; vii) Таҳлили тамоюлҳоро таҳия намоянд, яъне мӯҳлати нишондиҳандаҳои гуногунро тағйир диҳанд; viii) Пешрафти нисбии мактабҳо ва ноҳияҳоро арзёбӣ намоянд то ин, ки самаранок ва ақибмондагонро муайян намоянд; ix) Нақшаи «чӣ мешавад, агар» роҳандозӣ намоянд то ин, ки барои мактабҳо ва ноҳияҳо нақшаи амалиётҳо таҳия намоянд; x) Тақсимоти захираҳоро дар асоси феҳрист ба роҳ монанд; xi) Дар асоси талабот пайгирӣ намоянд ва xii) Аҳди маҳаллии байни мактабҳо ва ноҳияҳоро омӯзанд ва захираҳои ниҳони маҳаллиро пайдо намоянд.
16. Фаъолиятҳои асосии ин компонент инҳоянд: Таҳия/навсозии Барномаи идоракунии маълумот (БИМ) ва Барнома барои пешниҳоди маълумот (БПМ) барои коркарди маълумот, идоракунӣ ва ҳисоботдиҳӣ дар асоси нишондиҳандаҳо ва дархостҳо; Таҳия намудани Барнома барои таҳлили маълумот (БТМ) ҳамчун воситаи пешрафтаи таҳлили маълумот барои ҳадафҳои сиёсат ва банақшагирӣ дар сатҳи ВМИ ва вилоятҳо / ноҳияҳо; Андешидани чораҳои техникӣ ва институтсионалӣ барои таъмини сифати маълумот тавассути механизми ҷамъоварии маълумот ва тафтиши чандкарата ва санҷишҳои салибӣ; Таҳияи лавҳаҳои иттилоотӣ (варақаҳои маълумотӣ) дар ноҳияҳо дар сатҳи ВМИ ва лавҳаҳои иттилоотии мактабӣ (варақаҳои маълумотӣ) дар сатҳи вилоят/ноҳия ва расонидани онҳо ба ноҳияҳо ва мактабҳо, инчунин дастрас намудани онҳо ба ҷонибҳои манфиатдори интихобӣ; ва таҳкими иқтидори инсонӣ ва устуворӣ тавассути омӯзонидани мутахассисон дар ВМИ ва сатҳи вилояту ноҳия.
Компоненти 4: Дастгирӣ дар татбиқ намудани лоиҳа 
17. Ин компонент дар бар мегирад: (i) Дастгирии логистикаи амалиётӣ барои Маркази идоракунии Лоиҳа; (ii) Хизматрасонии машваратӣ барои баррасии/ азназаргузаронии муфассали тарҳ, механизмҳои харид ва назорати фаъолияти лоиҳа; (iii) Семинар барои оғоз намудани лоиҳа, баррасии миёнамӯҳлат ва курсҳои омӯзишӣ барои кормандони EA; ва, (iv) Аудити молиявии лоиҳа.
18. Маркази мавҷудаи идоракунии лоиҳа (МИЛ), ки дар доираи лоиҳаҳои БРИ таъсис ёфта буд ва он лоиҳаҳо ба қарибӣ баста шуданд барои дастгирӣ ба иҷроиши лоиҳа тақвият дода мешаванд. Ғайр аз ин, як ширкати мушовирӣ барои аз нав дида баромадан / таҷдиди тарҳи муфассал, таҳияи ҳуҷҷатҳои тендер, назорати ҷараёни тендерҳо, бастани шартнома, мониторинг / ҳисоботдиҳӣ ва назорати фаъолияти лоиҳа ҷалб карда мешавад. Семинар барои оғоз бахшидани лоиҳа ва бо мақсади ошно кардани ҷонибҳои манфиатдор бо талаботҳои БРИ барои мувофиқат оиди пардохтҳои молиявӣ, харид ва идоракунии лоиҳа, мониторинг ва арзёбӣ баргузор карда мешавад. Ҳадафи баррасии миёнамӯҳлат (БММ) аз ҷониби EA ва БРИ ба ҷамъбасти натиҷаҳо ва осон намудани раванди татбиқкунӣ иборат аст. Ҳар сол ширкати аудитории маҳаллӣ барои аудити молиявии китобҳои молиявии лоиҳа ҷалб карда мешавад. Ин компонент инчунин ба таҳкими иқтидор дар EA бо воситаи курсҳои омӯзишӣ барои кормандони шӯъбаҳои харид ва идоракунии молиявӣ мусоидат менамояд.
Қисми тағирёбандаи маблағгузории ҲҶСМ: 
19. Қисми тағирёбандаи гранти ҲҶСМ дар асоси ноил гаштан ба натиҷаҳои бо пардохт алоқаманд (НПА) пардохта мешаванд, ки аз се нишондиҳандаи муфассал иборатанд ва таҳти ҳар як сатҳи қисми тағирёбандаи ҲҶСМ оварда шудаанд, ба мисли: сифати (натиҷаҳои омӯзиш); самаранокӣ ва баробарӣ (дар Ҷадвали 1 дар зер ҷамъбаст гардидааст): 
Ҷадвали 1: Нишондиҳандаҳои муфассал барои маблағгузории қисми тағйирёбандаи ҲҶСМ
	Меъёри ҲҶСМ 
	Нишондиҳандаҳои муфассал
	Ҳадафи ниҳоӣ
	ҲҶСМ - Тақсимоти ҚТ 
	Протоколи пардохт
	Протоколи санҷиш

	Сифат
	Таҳия/қабули Чаҳорчӯбаи умумии арзёбии омӯзиш (ЧУАО) барои тезонидани раванди беҳтар гаштани натиҷаи омӯзиш
	2021: 

ЧУАО, ки онро ВМИ қабул намудааст ва аз ҷониби ГТМ тасдиқ карда шудааст. 
	1 миллион дол.ИМА
	Пас аз он, ки ЧУАО расман қабул карда шуд ва аз ҷониби ГТМ самаранок ҳисобида мешавад.
	ГТМ тасдиқ менамояд, ки чаҳорчӯби умумии арзёбии омӯзиш тасдиқ шудааст ва самаранок мебошад ва бо ин ба пардохтҳо аз рӯи ҳадаф имконот фароҳам меорад.

	Самаранокӣ
	Такмили ҳисоботдиҳӣ дар (ду) ноҳияҳои интихобшуда дар ҳар панҷ музофот тавассути лавҳаҳои солонаи ноҳиявӣ ва мактабӣ (маълумотномаҳо) ба ҳамаи ҷонибҳои манфиатдор тақсим карда шуд.
	2022:

- Ҳамаи мактабҳои 2 ноҳияи интихобӣ 

дар ҳар яке аз панҷ вилоят бо панели иттилоотӣ таъмин карда мешаванд 

- вохӯриҳои тақсимнамоӣ ҳар сол баргузор карда мешаванд 
	1 миллион дол.ИМА
	Пас аз дастрас намудани панели иттилоотӣ ва барпо кардани вохӯриҳои тақсимнамоӣ
	Аз ҷониби баҳодиҳиҳандаи мустақили берунӣ (PSC) иҷро карда шудааст, ки бар асоси намуна баҳогузорӣ менамояд, ки оё амалҳои пешбинишуда амалӣ шуданд ё не. Натиҷаҳо аз ҷониби LEG тасдиқ карда мешаванд. 

	Баробарӣ 
	Беҳтар намудани дасрасӣ ба таҳсили босифат аз тариқи таҳия/ қабул намудани стратегия барои аз байн бурдани мактабҳои дар се баст амалкунанда дар сатҳи миллӣ ва коҳиш додани мактабҳои дар се баст амалкунанда то 50% дар НТМ
	2023: Стратегияи миллӣ барои коҳиш додани мактабҳои дар се баст амалкунанда таҳия/қабул шудааст ва 25 мактабе, ки дар НТМ дар се баст амал менамоянд ба фаъолият дар ду баст гузаштаанд 
	1 миллион дол.ИМА
	Ҳисоботи расмии ВМИ оиди таъмини василаҳо ва шумораи хонандагоне, ки аз мактабҳои дар се баст амалкунанда ба мактабҳои дар ду баст ва ё як баст амалкунанда мегузаранд ва таҳия/қабули стратегия барои аз байн бурдани мактабҳои дар се баст амалкунанда.
	Натиҷаҳои асосӣ маълум аст. Барои санҷиши хулосаҳои СИИТ таҳқиқоти мустақил гузаронида мешавад. 
ГТМ ӯҳдадорӣ нисбати НСМ-и навро тасдиқ мекунад. 


***********
Замимаи III ГИРИФТАНИ МАБЛАҒИ ГРАНТ (Арзиши тағирёбандаи ҲҶСМ)
Маблағи грант ба тариқи зайл гирифта мешавад (Сутуни арзиши тағирёбанда ҲҶСМ):

(миллион дол.ИМА)
	№ 
	Компонентҳои лоиҳа
	БРИ
	ҲҶСМ
	ҲТ
	Ҳамагӣ

	
	
	Қарзи ФҲИБР
	Қарз
	I. фурӯш
	Ҳамагӣ
	Арзиши собит
	Арзиши тағирёбанда
	Ҳамагӣ
	
	

	1
	Дастрасии васеъ ва мавҷудияти василаҳои босифати таълимӣ
	6,73
	9,10
	9,27
	25,10
	1,8
	1,08
	2,88
	5,59
	33,57

	1.1
	Корҳои сохтмонӣ
	5,53
	7,47
	7,7
	20,70
	1,5
	0,9
	2,4
	4,83
	27,93

	1.2
	Таҷҳизот / Мебел
	1,2
	1,63
	1,57
	4,40
	0,3
	0,18
	0,48
	0,76
	5,64

	2
	Таҳкими таълими бар салоҳият асосёфта (ТСА)
	 
	 
	 
	0
	3,7
	1,92
	5,62
	0
	5,62

	2.1
	Арзёбии омӯзиш, ба роҳ мондани барномаи таълимӣ ва инвентаризатсияи фаъолиятҳои ба ТСА алоқаманд
	0
	0
	0
	0
	3,7
	0
	3,7
	0
	3,7

	2.2
	Чопи китобҳои дарсӣ
	0
	0
	0
	0
	 
	1,92
	1,92
	0
	1,92

	2
	Навсозӣ/ Модернизатсияи СИИТ
	0
	0
	0
	0
	1,5
	0
	1,5
	0
	1,5

	4
	Дастгирӣ ба идоракунии лоиҳа
	2,24
	0
	0
	2,24
	0
	0
	0
	0,14
	2,38

	4.1
	Хизматрасонии машваратӣ барои баррасии тарҳ, харид ва назорати корҳои сохтмонӣ
	1,75
	0
	0
	1,75
	0
	0
	0
	0
	1,75

	4.2
	Хароҷотҳои МИЛ
	0.36
	0
	0
	0,36
	0
	0
	0
	0,14
	0,5

	4.3
	Семинар ва омӯзиши оғознамоӣ барои кормандони АИ
	0,05
	0
	0
	0,05
	0
	0
	0
	0
	0,05

	4.4
	Хизматрасонии аудиторӣ
	0,08
	0
	0
	0,08
	0
	0
	0
	0
	0,08

	 
	Арзиши асосӣ
	8,97
	9,10
	9,27
	27,34
	7
	3
	10
	5,73
	43,07

	 
	 Ҳолатҳои ғайричашмдошт
	1,03
	0,90
	0,73
	2,66
	0
	0
	0
	0,27
	2,93

	 
	 Арзиши лоиҳа ҳамагӣ
	10
	10
	10
	30
	7
	3
	10
	6
	46


***********
Саҳифаи иҷро
Бо ҳамин далел, намояндагони ваколатдори Тарафҳо Созишномаи мазкурро оиди Лоиҳаи муштараки БРИ/ҲҶСМ барои кӯмаки амалӣ расонидан ба Стратегияи милии рушди маориф дар ҳаҷми на зиёда аз 3 миллион дол.ИМА (се миллион доллари Иёлотти Муттаҳидаи Амрико) санаи дар боло аввал навишташуда имзо намуданд.
БАРОИ ВА АЗ НОМИ
ҶУМҲУРИИ ТОҶИКИСТОН
________________________________
Ному насаб:
Мақом:
БАРОИ ВА АЗ НОМИ 

БОНКИ РУШДИ ИСЛОМӢ
_________________________________
Ному насаб:
Мақом:
